
ABSTRAK

Kajian ini adalah untuk membangunkan sistem pemprosesan maklumat
pelajar di Sekolah Menengah Teknik. Tiga aspek yang dibincangkan dalam kajian
ini ialah untuk memudahan penyimpanan data dan maklumat diri pelajar,
memudahan penyelarasan pengurusan maklumat untuk memasukkan dan
mengubah data pelajar dan mempercepat proses pencapaian maklumat berkaitan
pelajar. Responden adalah kakitangan bahagian pentadbiran Sekolah Menengah
Teknik Batu Pahat seramai 23 orang. Penganalisaan data dilakukan dengan
menggunakan perisian Microsoft Excel dan SPSS 11.0 (The statistical Package
for the Social Science). Data dianalisis secara kuantitatif bagi mendapatkan nilai
peratusan dan skor min. Dapatan kajian menunjukan bahawa keseluruhan
responden menyokong pembangunan sistem maklumat ini. Kajian juga
menunjukan responden bersetuju, bahawa sistem maklumat yang telah
dibangunkan memudahkan proses penyimpanan data dan maklumat diri pelajar,
memudahan penyelarasan pengurusan maklumat untuk memasukkan dan
mengubah data pelajar dan mempercepat proses pencapaian maklumat berkaitan

pelajar.



ABSTRACT

Sekolah Menengah Teknik Student Information System is a system that serves the
purpose of sorting and managing students’ information. This study is focused on the
possibility of developing and thus applying the system in Sekolah Menengah Teknik. A
total of 23 management staff from Sekolah Menengah Teknik Batu Pahat has been taken
as respondents. The ease of storing data and students’ information, leveling the
information system for easier data insertion and manipulation, and to speed up the
process of accessing related information on students are the three main aspects discussed
in this study. Microsft Exel and SPSS 11.0 (Statistical Package for the Social Science)
were used in analyzing data. The data were analyzed quantitatively to obtain the
percentage and min score values. The result of this study revealed that all respondents
support the development of the information system. This study also revealed the
respondents agree that the information system really served its purpose of easing the
process of storing data and information on students, leveling the information system for
easier data insertion and manipulation, and speeding up the process of accessing related

information on students.

BAB1

PENGENALAN

1.0 Pendahuluan

Penggunaan teknologi maklumat adalah merupakan satu perkara yang tidak asing
lagi, lebih-lebih lagi penggunaanya dalam urusan penladbiran dun pengurusan sesebuah
sekolah. Penggunaan komputer dalam urusan berkaitan maklumat pelajar dapat
memudahkan pihak pengurusan sekolah dalam memantau perkembangan akademik
pelajar, displin pelajar dan maklumat berkaitan diri pelajar.

Projek ini melibatkan pembangunan sistem maklumat pelajar untuk kegunaan
Sekolah Menengah Teknik. Pembangunan sistem ini lebih mengkhusus kepada
pembangunan dan pembentukan pangkalan data pelajar. Menurut Siti Maspiah dan Nor
Azizah (1995) dalam Seminar Kebangsaan Pendidikan Negara Abad ke-21, “pendidikan
vokasional semakin penting dalam era pembangunan ekonomi dan sosial negara”. Disini
jelas menunjukan bahawa pihak pengurusan dan pentadbiran sekolah perlu mempunyai

kaedah yang sesuai bagi memantau perkembangan para pelajarnya.

Berdasarkan kepada pemerhatian ke atas sistem sedia ada (manual), suatu jalan
penyelesaian harus dikemukakan dengan membangunkan satu sistem yang menggunakan
kemudahan teknologi maklumat untuk memproses dan menyimpan segala maklumat

yang berkaitan dengan pelajar. Sistem ini juga dapat membantu pihak pengurusan



sekolah memantau perkembangan para pelajarnya. Sistem ini juga dijangka dapat
menjimatkan masa pemprosesan dan pencapaian maklumat pelajar. Selain itu sistem ini
juga dapat mengurangkan kos pengurusan yang ditanggung oleh bahagian pentadbiran.
Antara kos-kos yang dapat dikurangkan adalah penggunaan tenaga kerja dan kertas
untuk pengisian borang maklumat pelajar serta lain-lain borang seperti yang digunakan
sekarang. Kecekapan dalam bekerja juga dapat ditingkatkan dergan perlaksanaan sistem
yang akan dibangunkan, kerana kakitangan yang ditugaskan di bahagian pengurusan
pentadbiran dan juga pensyarah-pensyarah akan dapat memperolehi maklumat pelajar
dengan cepat. Dengan peningkatan dari segi kecekapan bekerja yang diperolehi maka

ini membantu kepada keberkesanan dalam urusan yang dijalankan.

1.1  Latar Belakang Masalah

Pengendalian maklumal mengenai pelajar di pusal-pusat pengajian dan sekolah
pada masa ini kebiasanya dijalankan secara manual, dengan menggunakan kertas dan fail.
Dalam era teknologi maklumat masa kini, pengendalian manual seperti di atas ternyata
lambat dan kurang berkesan. “Setiap fail dan dokumen yang tidak disimpan dengan baik
akan mudah rosak dan hilang” Harun ct. al (2001). Kcsilapan juga scring berlaku akibat
dari kecuaian manusia terutama semasa proses penyimpanan maklumat. Mutu kawalan
rekod berkaitan juga didapati tidak memuaskan. Maklumat yang direkodkan tidak
lengkap dan mengambil masa untuk diperbaiki. Proses pencapaian maklumat juga
menjadi lambat kerana pekerja bertugas terpaksa mencari rekod yang dikhendaki. Kerja-
kerja kemaskini maklumat berkaitan pelajar juga memakan masa. Selain itu penggunaan
kertas yang berlebihan juga akan menyebabkan berlakunya pembaziran kos. Usaha untuk
membangunkan satu sistem bagi mengatasi masalah ini, perlu dibuat bagi pemprosesan

maklumat pelajar di pusat-pusat pengajian dan sekolah.

Apabila komputer diperkenalkan di sekolah, guru-guru tidak berasa selesa dan
cuba menolak penggunaan komputer. Ajibero dalam Ridzuan dan Talib (1997), kajiannya

telah mendapati bahawa guru-guru beranggapan bahawa penggunaan kornputer akan



mengambil alih peranan mereka, kerana komputer berupaya membekalkan ilmu yang
lebih meluas dan ini akan mencabar profesion dan keupayaan mereka. Menurutnya lagi,

komputer dikatakan sebagai satu ancaman kepada pekerjaan, kewibawaan atau peranan

tradisional mereka.

Ini kerana guru-guru berpendapat penggunaan komputer akan mengambil alih
tugas mereka. Seperti yang dinyatakan oleh Manaf dan Raja Hussain (1994 ) dalam
kajiannya mendapati 2.4 % pelatih di Universiti Malaya bersikap negatif terhadap
pengunaan komputer.

Dalam kajian Ridzuan dan Talib (1997), mengenai sikap pentadbir terhadap
penggunaan komputer menyatakan bahawa kira-kira 85% pentadbir menyatakan rasa
kerisauan/tidak selesa menggunakan komputer, tidak senang orang bercakap tentang
komputer (87%), tidak berupaya menggunakan komputer (75%), dan hampir 100% tidak

seluju bahawa kompuler membantu memudahkan kerja mereka

Pensyarah, guru dan kakitangan sokongan perlu didedahkan kepada pemprosesan
maklumat pelajar dengan menggunakan komputer bagi meningkatkan tahap serta mutu
perkhidmatan mercka. Ini sceara tidak langsung akan mendedahkan mercka kepada
suasana kerja yang berasaskan komputer. Langkah ini juga adalah untuk membolehkan
semua kakitangan sekolah menjadi perkerja yang celik dalam penggunaan komputer dan
teknologi maklumat.

1.2 Pernyataan Masalah

Sistern maklumat ini dibangunkan dengan harapan untuk memperbaiki kelemahan
sistem yang telah sedia ada dan diguna pakai oleh pihak pentadbiran sekolah pada masa
kini. Ketika kajian awal ke atas sistem ini dilakukan, Kolej Universiti Tun Hussien Onn
KUIiTTHO) mempunyai sistem ini dan menggunakannya. Tetapi penggunaan sistem ini
di Sekolah Menengah Teknik adalah ditahap yang minima. Pihak pentadbiran sekolah



lebih gemar menggunakan borang dan fail untuk menyimpan maklumat berkaitan dengan
diri pelajar. Oleh yang demikian, sebahagian besar proses pengumpulan data melibatkan
pengisian borang yang berulang dan memakan masa. Kehilangan borang dan kesilapan
semasa mengisi borang juga sering berlaku dan mengakibatkan maklumat pelajar tidak

lengkap.

Penggunaan sistem yang telah sedia ada dikatakan rumit dan tidak menarik.
Selain itu pertukaran pelajar ke kelas lain, pertambahan, pengurangan jumlah pelajar dan
perubahan maklumat lain adalah sukar dan memakan masa untuk direkodkan ke dalam
sistem. Pihak sekolah seharusnya mengambil langkah untuk memperkemaskan sistem
mereka terutama dari segi penyimpanan dan pemprosesan maklumat pelajar, supaya lebih
mudah dan menarik untuk digunakan. Oleh itu, sistem yang akan dibangunkan ini
diharap akan lebih sesuai dengan keperluan pentadbiran sekolah.

1.3  Kajian Awal Untuk Mendapatkan Sokengan Terhadap Pembangunan
Sistem Maklumat Pelajar Sekolah Teknik.

Berdasarkan kepada penyataan masalah, pengkaji merasakan adalah perlu untuk
menjalankan satu kajian awal untuk mendapatkan sokongan terhadap sistem maklumat
yang hendak dibangunkan. Dengan kajian awal yang telah dijalankan, pengkaji juga
dapat mengetahui aspek-aspek yang perlu ada pada sistem yang hendak dibangunkan.
Kaedah kajian awal yang telah dijalankan ini akan dijelaskan dengan lebih terperinci
dalam Bab IIT (Metodologi Kajian). Hasil kajian awal yang telah dianalisis (rujuk
lampiran A) ditunjukan dalam jadual 1.1.



Jadual 1.1 : Taburan Sokongan Responden Terhadap Pembangunan Sistem Maklumat

Pelajar

T

No Perkara Perntus Tidak | Peratus | Jumlah |
Menyokong | Menyokong | (%)

S1 | Adakah pihak pengurusan sekolah menpunyai ] 99 100
sistem pemprosesan maklumat pelajar. E ‘

S2 | Adakah sistem maklumat pelajar dapat 18 82 , 100 ,
mempercepat pencapaian maklumat pelajar. ‘

S3 | Adakah sistem maklumat pelajar dapat 14 86 100 ,
mempermudah kerja-kerja pengurusan
maklumat berkaitan dini pelajar. ;

S4 | Perlukah sistem maklumat yang sedia ada 0 100 100 :
diperbaharui/ditambah maklumat mengenainya. E

S5 | Adakah anda menyokong sckiranya sistem 0 100 100 ;
pemprosesan maklumat pelajar dibangunkan ;
Sokongan Terhadap Pembangunan Sistem 6.6 93.4 100 E

Berdasarkan jadual 1.1, purata nilai peratus menyokong ialah 93.4% dan hanya

6.6% sahaja kurang menyokong. Ini jelas menunjukan kescluruhan responden bersetuju

jika sistem maklumat ini dibangunkan. Pengkaji berpendapat bahawa sistem maklumat

yang hendak dibangunkan mestilah sistematik dan terkini, menarik dan mudah untuk

digunakan.

Ini adalah selaras dengan apa yang diutarakan oleh Harun & Zaidatun (2001),

sesebuah perisian itu harus mempunyai ciri-ciri multimedia dimana ianya mudah untuk

difahami, digunakan dan menarik. Ini kcrana perisian yang mempunyai ciri-ciri ini di

dalamnya boleh menarik minat pengguna untuk menggunakannya. Berdasarkan

penyataan ini pengkaji akan cuba menerapkan ciri-cin ini ke dalam sistem maklumat

yang akan dibangunkan.



1.4

1.5

D

2)

3)

Objektif Kajian

Secara keseluruhannya objektif kajian ini adalah untuk :-

Menyediakan satu sistem pemprosesan maklumat pelajar untuk kegunaan Sekolah
Teknik.

Memudahkan pihak pentadbiran Sekolah Teknik dalam proses penyimpanan data
dan maklumat diri pelajar.

Memudahkan pihak pentadbiran Sekolah I'eknik dalam proses penyelarasan
pengurusan maklumat untuk memasukkan dan mengubah data pelajar.
Mempercepatkan pihak pentadbiran Sekolah Teknik dalam proses mencapai

maklumat berkaitan pelajar.

Persoalan Kajian

Sejauh manakah penyimpanan maklumat dengan menggunakan sistem yang telah

dibangunkan ini memudahkan?

Sejauh manakah keberkesanan sistem yang dibangunkan dalam penyelarasan dan

pengurusan maklumat?

Sejauh manakah proses pencapaian maklumat dengan menggunakan sistem yang

telah dibangunkan im?



1.6

Kerangka Teori

Penyimpanan Maklumat

-Format/antaramuka uang
digunakan

-Kandungan memasukan
data

Penyelarasan Pengurusan
Maklumat

-kemudahan memasukan
data
-Kemudahan untuk mengubah data

—p

Proses Pencapaian Maklumat

-pendekatan navigasi
-arahan

-kreativiti

Pengurusan
Maklumat Pelajar
Berbantukan

Komputer

Rajah 1.1 : Kerangka teori yang diubahsuai berdasarkan kerangka teori

Aziz.A (2002).




1.7  Skep Kajian

1) Kajian hanya tertumpu pada pembangunan sistem, dimana ianya lebih tertumpu
kepada pembangunan dan pembentukan pangkalan data pelajar Sekolah Menengah
Teknik.

2) Borang kajian awal, diedarkan kepada staf di bahagian pentadbiran Sekolah
Menengah Teknik Batu Pahat, stat’ di bahagian pentadbiran Sekolah Menengah
Teknik Kluang dan staf di bahagian pentadbiran Sekolah Menengah Teknik Muar,
Johor Darul Takzim.

3) Penilaian sistem maklumat yang akan dibangunkan menggunakan borang soal
sehidik, hanya melibatkan staf Sekolah Menengah Teknik Batu Pahat, Johor Darul
Takzim, yang terdiri daripada guru, kerant dan staf sokongan di bahagian
pentadbiran. Sekolah Menengah Teknik Batu Pahat dipilih berdasarkan faktor kos,
masa dan kemudahan mendapatkan sumber tambahan, seperti kerjasama daripada

responden, pengulangan penilaian sistem yang telah dibangunkan dan sebagainya.

4) Berdasarkan kepada kajian awal yang telah dijalankan, pengkaji membahagikan

kandungan sistem kepada tiga ciri asas utama, 1aitu :-

e Rekod Peribadi Pelajar
e Rekod Akademik Pelajar
¢ Rekod Displin Pelajar



1.8  Kepentingan Kajian

Sistem maklumat ini jika berjaya dibangunkan dengan sepenuhnya maka ia akan
memudahkan pihak pentadbiran sekolah terutamanya untuk menyimpan, kemaskini dan
mencapal maklumat pelajar. Pihak sekolah juga dapat melihat sejauh mana tahap displin
dan pencapaian akademik mereka dengan mudah. Pengunaan sistem maklumat ini secara
tidak langsung juga akan menjimatkan penggunaan kertas, masa dan tenaga kerja. Selain
daripada itu, 1a juga memudahkan pihak pengurusan dan guru yang terlibat untuk menilai

prestasi pelajar dari masa kesemasa.

1.9 Definasi Istilah

Sistem Pemprosesan maklumat pelajar :

Menurut Baharom.H (2000), sistem pemprosesan maklumat ialah satu alat atau

perancangan yang digunakan untuk mengendali dan menguruskan kerja.

Dalam cadangan pula, pemprosesan maklumat pelajar adalah lebih kepada suatu
set pengkalan data pelajar, yang hendak dibangunkan. Menurut Conolly et. al (1997),
pengkalan data ialah koleksi data-data dalam satu set fail yang berkait secara logik,
disusun untuk mempermudahkan capaian dan meminimumkan lewahan data. Sementara
pelajar pula ialah data atau maklumat pelajar sekolah Menegah Teknik Batu Pahat, Johor
Darul Takzim, terdiri daripada tingkatan 4 dan 5 yang mengikuti semua jurusan.



BABII

KAJIAN LITERATUR

2.0 Pendahuluan

Penggunaan komputer dalam bidang pendidikan bukanlah sesuatu yang baru
dalam sejarah perkembangan komputer. Sejak berpuluh-puluh tahun yang lalu, ramai
kumpulan penyelidik telah berusaha untuk mengkaji serta memperkenalkan cara-cara
bagaimana komputer dapat digunakan untuk memudahkan proses pengajaran dan

pembelajaran.

Pendidik pada masa kini perlu melengkapkan dan memantapkan diri untuk
menghadapi dunia informasi yang semakin mencabar. Kemahiran menggunakan
komputer menjadi suatu asas yang penting. Mereka haruslah menyalurkan kemahiran
mengguna dan mengeksplotasi maklumat kepada pelajar bagi membangunkan sumber
manusia dan untuk menjadi anggota masyarakat yang berkaliber dalam masyarakat
maklumat ( Sarkawi & Abas, 1994). ‘

Penggunaan komputer dalam pendidikan di Amerika Syarikat telah bermula
dalam erti kata sebenarnya pada lewat tahun 1970-an apabila mikrokomputer telah
diperkenalkan secara komersial pada tahun 1977. Mikrokomputer bukan sahaja murah,

tetapi penuh grafik, berwarna dan mempunyai keupayaan bunyi, mikrokomputer juga

